
RIJEČ PREDSJEDNIKA OK BIH

Publikacija prvog Biltena (Newsletter) 
Olimpijskog komiteta Bosne i Hercegovine 
je nastala kao inicijativa Predsjedništva 
OK BiH, koja je u potpunosti podržana od 
strane Izvršnog komiteta OK BiH u sklopu 
aktivnosti jačanja međusobne komunikacije 
Olimpijskog komiteta BiH, njenih članica i 
sportske zajednice.  

U skladu sa dinamikom aktivnosti, Bilten 
OK BiH će biti publikovan više puta godišnje 
i predstavljat će odličnu platformu za 

upoznavanje sa aktivnostima, projektima i uspjesima Olimpijskog komiteta BiH, sportskih 
saveza BiH, kao i naših vrhunskih sportista bez obzira da li dolaze iz seniorske ili mlađe 
starosne takmičarske kategorije. 

Bilten je također zamišljen kao dodatni promotivni alat za unapređenje rada i organizacije 
unutar Olimpijske porodice BiH sa ciljem upoznavanja članica i javnosti o realizaciji 
programskih aktivnosti Olimpijskih sportskih organizacija i njihovih uspjeha usmjerenih 
na realizaciji i promociji Olimpijskih vrijednosti: prijateljstva, poštovanja, fer play-a i 
sportske izvrsnosti, kao i generiranja novih ideja za buduće poslovne i sportske uspjehe. 

U nadi da ćemo se što prije vratiti na sportske terene, te ostvariti mnoge sportske uspjehe 
koji će puniti stranice ovog Biltena, šaljemo Vam sportske pozdrave. 

S poštovanjem,

Prof.dr. Izet Rađo
Predsjednik OK BiH

IN MEMORIAM – SINIŠA KISIĆ
(1954-2020) 
član Predsjedništva Olimpijskog 
komiteta Bosne i Hercegovine

Otišao je čovjek koji je razvijao 
olimpijski sport u najosjetljivijem 
periodu.
 
Gdin Siniša Kisić je bio dugogodišnji 
istaknuti sportski radnik i 
vrhunski sportista koji je sebi 
svojstvenom snagom i energijom 
dao nemjerljiv doprinos razvoju 
i ujedinjenju sportskog sistema 
Bosne i Hercegovine. Svojim radom 
i zalaganjem u Odbojkaškom savezu, a nakon toga i u Olimpijskom komitetu BiH je u 
mnogome pomogao da olimpijski pokret postane i ostane ono što je njegova suština - 
jedinstven, zajednički i u cilju što veće podrške sporta i sportista.

Siniša je tokom svoje radne karijere obnašao više značajnih funkcija od kojih izdvajamo 
da je bio član Predsjedništva OK BiH od 2007. godine, predsjednik Odbojkaškog saveza 
BiH, prvi gradonačelnik Brčko Distrikta i član Vijeća ministara BiH.

Siniša Kisić je bio odbojkaški reprezentativac bivše Jugoslavije i osvajač medalje sa 
Mediteranskih igara u Alžiru 1975. godine.

Gospodin Kisić i njegova supruga Gordana imaju dvoje djece – kćerku Irenu i sina Žarka 
koji je nastavio očevim sportskim stazama, te je reprezentativac BiH u odbojci.

MASK ON - Olimpijski komitet
Bosne i Hercegovine

Suočeni sa COVID-19 pandemijom, i 
mnogobrojnim restriktivnim mjerama OK 
BiH je brzo reagovao i uz pomoć partnera 
No1 obezbijedio maske za uposlenike u 
sportskim strukovnim savezima i sportiste 
koji su stipendisti OK BiH.

NAPREDNI KURSEVI MENADŽMENTA U SPORTU

U organizaciji Olimpijskog komiteta BiH završen je prvi modul  programa „Napredni 
kursevi menadžmenta u sportu“ namjenjen edukaciji sportskih radnika i operativaca 
sportskih saveza BiH sa ciljem unapređenja rada sportskih saveza i cjelokupnog sportskog 
sistema BiH. 

Programi su osmišljeni da bi sportskim savezima bili isporučeni kao alat za provođenje 
obuke kadrova s ciljem usavršavanja njihovih znanja i vještina, ali i stvaranja društva 
znanja koje će stvoriti jake veze među menadžerima iz različitih sportova i omogućiti 
daljnju razmjenu iskustava, informacija, znanja i vještina

Više informacija možete pronaći ovdje.

PREGLED AKTIVNOSTI OK BiH

http://www.okbih.ba/new/vijest.php?id=1491

FORUM SPORTISTA U ORGANIZACIJI OK BiH

Vrhunski sportisti BiH: “Želimo da se 
čuje i naš glas...”

Olimpijski komitet BiH je od 22.do 
24 aprila 2020. godine organizovao 
Forum sportista koristeći 
pogodnosti digitalne komunikacije 
i prilagođavajući ga u potpunosti 
online formatu zbog novonastale 
pandemije COVID 19.
 
Na trodnevnom Forumu se okupilo 
preko 40 učesnika među kojima stipendisti OK BiH, učesnici posljednjih edicija ljetnih 
i zimskih Olimpijskih igara, kao i nekolicina eminentnih sportista. Projekat je imao 
višestruk značaj koji se prije svega ogledao u uvezivanju, motivaciji i aktivaciji sportista 
u vremenu COVID-19 kada su stanovništvu nametnute restrikcije kretanja. Sportisti su 
podjelili svoja iskustva, raspravljali o zajedničkim problemima sa kojima se susreću, te su 
im prezentirani edukacijski projekti koje OK BiH realizuje u cilju jačanja vještina sportista 
za karijeru nakon aktivne sportske karijere. 

Više o Forumu sportista možete pročitati ovdje.

KAMPANJA “MJERE ZA SPAS SPORTA”

Predsjedništvo i Izvršni komitet OK BiH su kreirali i zvanično 
usvojili dokument koji sadrži konkretne mjere podrške 
sportu BiH, koji je dobio bezuvjetnu podršku sportskih 
strukovnih saveza BiH članica OK BiH, te vrhunskih sportista 
Olimpijaca koji se pripremaju za Olimpijske igre Tokyo 2020.

Predstavljeni stavovi i mjere pretočeni su u Kampanju 
“Mjere za spas sporta” koja je prezentirana bh javnosti 
putem medija.

Dokument “Stavovi o uticaju COVID-19 krize na sportski 
sistem” možete u cjelosti pročitati ovdje.

http://www.okbih.ba/new/vijest.php?id=1488
http://www.okbih.ba/userfiles/file/Stavovi o uticaju COVID-19 krize na sportski sistem.pdf

MEDIJSKA GOSTOVANJA

N1 – Novi dan – „Mjere za spas sporta“ OK BIH

Generalni sekretar OK BiH Said Fazlagić, 
vrhunske sportašice Larisa Cerić i Ivona 
Ćavar komentarišu mjere za spas sporta 
OK BiH.

„ 44 % evropljana se bavi sportom, 2,2% GDP-a dolazi iz sporta, Olimpijaca se obično 
sjetimo petnaest dana prije Olimpijskih igara, u BiH milion ljudi se na određeni način bavi 
sportom a koji su potencijalni glasači na izborima, sport finansira državu umjesto da je 
obrnuto, sport u BiH se trideset godina grčevito bori za opstanak, vrhunski sport od igara 
na sreću u BiH nema nikakvu korist...”

Kompletan intervju možete pogledati ovdje. 

Predsjednik NSBiH Elvedin Begić, 
Predsjednik Teniskog saveza BiH Ivan 
Brkić i Predsjednik Streljačkog saveza 
Momčilo Bodiroga o trenutnoj situaciji u 
kojoj se sport nalazi i mjerama OK BiH za 
spas sporta.

„Sport je sa pandemijom mnogo izgubio...Korona je povod za mjere, ali su problemi u 
sportu godinama isti...ni država ni federalni nivo nisu stavili sport na mjesto koje mu 
pripada...Korona je prilika da se razgovara sa vlastima...sportisti su najbolji ambasadori, 
a to je u našem društvu zanemareno...imamo dovoljno zakona, samo kada bi ih htjeli 
sprovoditi...za državu smo privredni subjekti kada treba plaćati poreze, a kada treba 
podržati sportiste i sport onda smo Udruženje građana...

Kompletan intervju možete pogledati ovdje.

https://www.youtube.com/watch?v=CRmH-9Nv-O8&t=183s
https://www.youtube.com/watch?v=ox7ExwlO5gQ&t=425s

UPUTE I PROTOKOL ZA SPORTSKE SAVEZE
I SPORTISTE TOKOM COVID-19 PANDEMIJE

U cilju što bolje i efikasnije borbe sa pandemijom COVID-19, Olimpijski komitet BiH je, uz 
podršku Zdravstvene komisije OK BiH, kreirao Vodič za sportiste i sportske saveze.

U nadi da će predložene mjere i upute biti od koristi sportistima i sportskim radnicima 
u Bosni i Hercegovini, i da ćemo se što prije vratiti u normalne tokove života i trenažne i 
takmičarske procese, Olimpijski komitet Bosne i Hercegovine vas poziva da se pridržavate 
uputa nadležnih institucija.

OK BiH ZAJEDNO SA NACIONALNIM OLIMPIJSKIM KOMITETIMA EVROPE 
TRAŽI SVOJU ŠANSU

Na prvoj redovnoj sjednici EU komisije Evropskih Olimpijskih komiteta (EOC) održane 
putem video linka, razmatrala se trenutna situacija po pitanju sporta i posljedicima 
COVID-19 pandemije u Evropi. 
U ime Bosne i Hercegovine, kao član Komisije Evropskih Olimpijskih komiteta pri EU, prof.
dr. Izet Rađo, predsjednik Olimpijskog komiteta BiH, predstavio je teško stanje sportskog 
sistema u BiH. 
Kao i većina EU zemalja, Olimpijski komitet BiH pomaže svojim sportistima kroz 

organizaciju online edukacija, 
seminara i foruma te aktivno pregovara 
sa državnom administracijom 
o statusu sporta tokom i poslije 
pandemije i uključivanju sporta u 
mjere prevladavanja COVID-19 krize u 
BiH. 
Čitav tekst možete pročitati ovdje.

http://www.okbih.ba/new/vijest.php?id=1482

EOK COVID-19 ISTRAŽIVAVNJE

Olimpijski komitet Bosne i Hercegovine, uz 
45 Nacionalnih Olimpijskih komiteta Evrope 
učestvovao je u istraživanju Evropskih 
Olimpijskih komiteta, koji je imao za cilj da 
procijeni uticaj trenutne COVID-19 krize na 
Olimpijski pokret i interesne grupe.

Istraživanje je sprovedeno u saradnji sa 
konsultantskom firmom Methodos Group od 6. do 14. aprila 2020, i sastojalo se od 20 
pitanja u oblasti menadžmenta NOKova, sportista, sportskih događaja i pružanja podrške.

Čitavo istraživanje možete pročitati ovdje.

DRUŠTVENE MREŽE OK BiH
#WhiteCard kampanja

Olimpijski komitet Bosne i Hercegovine je početkom aprila mjeseca dobio poziv od 
„Peace and Sport“ organizacije za učešće u kampanji #WhiteCard koja se zbog COVID-19 
pandemije organizovala i održala u vidu kampanje na društvenim mrežama. 
Cilj kampanje #WhiteCard je obilježavanje Međunarodnog dana sporta za razvoj i mir, 
te u jeku COVID-19 pandemije ova kampanja je imala za cilj i da podrži sport i sportiste 
diljem svijeta. 

OK BiH je poziv prihvatio i na facebook stranici Olimpijskog komiteta BiH postirao poruke 
naših vrhunskih sportista, a sve u skladu sa uputama „Peace and Sport“ organizacije.

https://www.eurolympic.org/eoc-unveils-results-of-covd-19-impact-on-european-sport/

#Beactiveathome kampanja

#Beactive kampanja Evropske komisije, koja se sprovodi u okviru organizacije Evropske 
sedmice sporta, je ove godine usljed COVID-19 pandemije preimenovana u kampanju 
#beactiveathome #budimoaktivnikodkuće. Olimpijski komitet Bosne i Hercegovine, 
koji već dvije godine učestvuje u organizaciji Evropske sedmice sporta, je odlučio da se 
priključi ovoj kampanji, te je svake sedmice postirao video materijale bh sportista na 
Facebook profilu OK BiH.

Kampanja se pokazala vrlo uspješnom sa velikim brojema pratilaca na društvenim 
mrežama, dok je bh sportistima pružila priliku da široj javnosti prenesu poruku o 
budućnosti bh sporta uz pridržavanje i poštivanje restriktivnih mjera na snazi.

   

OLIMPIJSKE IGRE TOKYO 2020

OI Tokyo 2020 odgođene do 2021. godine

Međunarodni olimpijski komitet donio je odluku da će se Olimpijske igre Tokyo 2020 
održati od 23. jula do 8. augusta 2021. godine.

Uz novi datum održavanja OI Tokyo donesena je odluka da će program Olimpijske 
školarine za sportiste „Tokyo 2020“ biti nastavljen do završetka Olimpijskih igara Tokyo, 
odnosno do augusta 2021. godine, što znaći da će Olimpijski komitet BiH nastaviti da 
stipendira sportiste koji su već u programu Olimpijskih stipendija Tokyo.

Međunarodni olimpijski komitet je također saopštio svim nacionalnim olimpijskim 
komitetima da će se stipendiranje nastaviti samo za postojeće stipendiste, te neće biti 
dodjeljene nove školarine za Olimpijske igre Tokyo.

BUDUĆNOST BH OLIMPIJSKOG  SPORTA

Nedostaje mi „treptaj oka“ da se kvalifikujem
na Olimpijske igre Tokyo 2020

Abedin Mujezinović, disciplina 800 m – 
Atletika

OK BiH: Zašto atletika?
Abedin: Spontano sam odlučio da treniram 
atletiku. Iskreno, nisam nikad razmišljao da 
bih mogao da treniram upravo atletiku i da 
budem uspješan atletičar. 

OK BiH: Kada ste se počeli baviti sportom?
A: Atletikom sam se počeo baviti 2010. godine 
kod trenera Halida Sejdića. Najbolji rezultat i lični rekord od 1.46.20 sam istrčao u utrci na 
800 metara na atletskom mitingu Melinda 2018., u italijanskom gradu Cles. Najvrijednija 
medalja mi je bronza sa Mediteranskih igara Tarragona 2018, potom zlatna medalja 
na Balkanskom prvenstvu 2017. godine u dvorani u Beogradu, i srebrena medalja na 
Balkanskom prvenstvu u dvorani 2020. godine u Istanbulu. 

OK BiH: Kome dugujete najveće zasluge za svoj sportski uspjeh?
A: To je zasigurno moj trenutni trener Gianni Ghidini. Naravno, preporučio bih svima da 
ukoliko žele da ostvare uspjeh, budu istrajni u svojim namjerama, bilo da se radi o sportu 
ili bilo kojem drugom aspektu života. Uvijek budite željni rezultata i nikada, nikada 
nemojte odustajati! 

OK BiH: Sigurno da svi željno očekujemo Vaš naredni nastup i najbolji rezultat. Da li 
smatrate da postoji šansa za kvalifikaciju na Olimpijskim igrama Tokyo 2020? 
A: Što se tiče kvalifikacione šanse za Tokyo 2020, vjerujem u sebe, ali najznačajnije je da 
moj trener vjeruje da mogu istrčati tu jednu sekundu što mi nedostaje. Znate, to vam 
je kao treptaj oka....U to sam bio ubjeđen i prošle godine, ali atletika je takav sport u 
kojem se svi sitni elementi moraju poklopiti. Svakako ću dati sve od sebe da sustignem 
taj „jedan treptaj oka“, ostvarim Olimpijsku normu i napokon postanem Olimpikac, što 
je ostvarenje snova svakog sportiste. 

OK BiH: Svi sportisti u svijetu, pa i u Bosni i Hercegovini, su bili uskraćeni da nastave svoj 
trenažni proces u vrijeme mnogobrojnih restrikcija tokom COVID-19 pandemije. Kako ste 
se Vi snašli u vrijeme „korone“?
A: Pokušao sam da na to sve gledam upravo kao sportista. Mi se svakodnevno susrećemo 
sa nepredvidivim situacijama. Sport zahtjeva da budemo inovativni i da se stalno 
prilagođavamo trenutnim okolnostima. Stoga sam „koronu“ vidio kao šansu, da se 
posvetim sebi. Iako nisam bio u mogućnosti da ispunim sve zahtjeve mog trenažnog 
procesa, radio sam na svojoj psihološkoj pripremi, i trenirao sam individualno poštujući 
sve restriktivne mjere koje su bile na snazi. Razmjenjivao sam iskustva i mogućnosti 
treniranja u ovoj situaciji sa Amelom Tukom, Mesudom Pezerom i naravno bio sam u 
stalnom kontaktu sa svojim trenerom koji je u Italiji. Moram priznati da sam i sam sebe  

iznenadio svojom kreativnošću, ali sport je moja ljubav! 

OK BiH: Da li smatrate da je bh sport dovoljno podržan od strane odgovornih državnih 
institucija? 
A: Sport u Bosni i Hercegovini sigurno nije trenutni prioritet vladajućih struktura, a 
bh sportisti su oduvijek bili prepušteni sami sebi. No, moram naglasiti da je podrška 
Olimpijskog komiteta BiH uvijek bila prisutna, te ste me prvi prepoznali i uvrstili među 
perspektivne sportiste koji imaju šansu da se kvalifikuju na OI Tokyo 2020, pružajući 
mi finansijsku pomoć da se što bolje pripremim za Olimpijske igre. Siguran sam da ću 
ispuniti vaša očekivanja. 

OK BiH: Da li razmišljate o karijeri poslije sportske karijere?
A: Odlučio sam da se trenutno samo baziram na atletiku i na sportski uspjeh. Naravno 
da sam pomno razmišljao o svojoj karijeri poslije sporta. Mene život nije štedio, te poslije 
završetka srednje škole, morao sam da pronađem zaposlenje. Moj trenutni trenažni 
proces ostavlja vrlo malo, da ne kažem i nimalo slobodnog vremena, da pohađam 
formalnu edukaciju. Ali svjestan sam da moram raditi na svojoj dualnoj karijeri, te sam 
izuzetno zahvalan Olimpijskom komitetu Bosne i Hercegovine što me pozivaju i uključuju 
u svoje programe neformalne edukacije. Ona se u najvećoj mjeri odvija online, te mi to 
daje mogućnosti da bez obzira gdje se nalazim i kad nađem slobodnog vremena naučim 
nešto novo.

OK BiH: Kome dugujete najveće zasluge za svoj sportski uspjeh?
A: To je zasigurno moj trenutni trener Gianni Ghidini. Naravno, preporučio bih svima da 
ukoliko žele da ostvare uspjeh, budu istrajni u svojim namjerama, bilo da se radi o sportu 
ili bilo kojem drugom aspektu života. Uvijek budite željni rezultata i nikada, nikada 
nemojte odustajati! 

OK BiH: Naposljetku, kome biste željeli da se zahvalite?
A: Veliku zahvalnost dugujem Amelu Tuki, treneru Gianni-iju, i naravno Olimpijskom 
komitetu BiH. Veliko hvala šaljem i mom Atletskom klubu Zenica, koji me podržava već 
deset godina, koliko i treniram, gradu Zenica, koji je moj rodni grad i čije staze i ulice 
pamte moje mnogobrojne korake, i naposljetku gradu Vitezu u kojem trenutno živim. 

OK BiH: Abedine, želimo da taj treptaj oka sustignete vrlo brzo i da Vas gledamo na 
Olimpijskim igrama Tokyo 2020, koje će se održati naredne godine. SRETNO!

XVI EYOF Banská Bystrica 2021

XVI Ljetni Evropski Olimpijski festival za mlade 
(EYOF) Banská Bystrica 2021 će se usljed 
odgađanja Olimpijskih igara Tokyo 2020, 
održati 2021. godine.

MEDITERANSKE IGRE “ORAN 2022”

Međunarodni komitet Mediteranskih igara, 
i Organizacijski komitet “Oran 2021”, uz 
saglasnost Alžirske Narodne Demokratske 
Republike su donijeli odluku da će se 19. 
Mediteranske igre “Oran 2022” održati od 25. 
juna do 5. jula 2022. godine.

POVRATAK BH BOKSERA SA 
KVALIFIKACIONOG TAKMIČENJA
U LONDONU

Bh vrhunski sportisti i njihovi treneri, Almedin 
Fetahović, Milenko Tomić, Džemal Bošnjak, 
Radenko Tomić, i Adem Fetahović su boravili 
u periodu od 14.-24.03.2020.g. u Londonu na 
finalnom kvalifikacionom bokserskom turniru 
za OI Tokyo 2020. 
Turnir je prekinut zbog osnovane sumnje 
da je nekolicina sportista i trenera zaražena 
Corona virusom. Olimpijski komitet Bosne 
i Hercegovine je hitno reagovao,i za naše 
sportiste i trenere obezbijedio povratak u 
Bosnu i Hercegovinu. 

OLIMPIJSKI MUZEJ U STAROM/NOVOM RUHU

Potpisivanje dokumenta o primopredaji građevinskih radova na Olimpijskom muzeju 
je predstavljalo zvanični završetak svih građevinskih aktivnosti na zgradi Olimpijskog 
muzeja.
Potom je usljedilo potpisivanje Ugovora o korištenju zgrade Olimpijskog muzeja kojim 
je postignut dogovor da brigu o Olimpijskom muzeju Bosne i Hercegovine i njegovim 
eksponatima preuzme JU Muzej savremene umjetnosti ‘’Ars Aevi’’ čime su se stvorili svi 
uvjeti za neometano odvijanje aktivnosti Muzeja u budućnosti.
Više informacija možete pročitati ovdje.

EU PROJEKTI

ELIT-in projekat je projekat sufinansiran od strane 
Evropske Unije, a za čiju realizaciju u BiH je odgovoran 
Olimpijski komitet Bosne i Hercegovine. U sklopu 
ovog projekta okončana je online edukacija ELIT-in, 
sa 8 učesnika iz BiH koji su uspješno odslušali i položili 
edukaciju. OK BiH je uspješnim učesnicima podijelio 
Certifikate, dok je najboljih 5 učesnika dobilo i poseban 
poklon OK BiH.
 
Više o projektu možete pronaći ovdje.

http://www.okbih.ba/new/vijest.php?id=1483
https://www.elit-in.net/

SENTA projekat se sufinansira sredstvima Evropske Unije 
i sprovodi u partnerstvu sa Olimpijskim komitetom BiH. 
Projekat se trenutno nalazi u fazi pisanja edukativnog 
materijala za potrebe organizacije online edukacije 
vrhunskih sportista u društvenom poduzetništvu. 
Olimpijski komitet BiH, zajedno sa ostalim partnerima 
je u pripremama za pisanje edukativnog materijala, te 
će poziv za učešće u online edukaciji objaviti u mjesecu 
junu 2020. godine.
Više o projektu možete pronaći ovdje.

RINGS, projekat sufinansiran od strane Evropske Unije, 
objedinjuje 11 Nacionalnih Olimpijskih komiteta Evrope, 
među kojima i Olimpijski komitet Bosne i Hercegovine sa 
ciljem osmišljavanja edukativnih programa namijenjenih 
krovnim sportskim organizacijama.

Ovaj projekat je otpočeo 01.01.2020. godine, a više o 
samom projektu možete pročitati ovdje. 

Parainspired, projekat na koji je Olimpijski komitet 
Bosne i Hercegovine posebno ponosan, je sufinansiran 
sredstvima Evropske unije kroz program prekogranične 
saradnje IPA CBC SRB-BiH.Realizacija ovog projekta 
je produžena usljed COVID-19 pandemije koje je 
onemogućila održavanje egzibicionih mečeva i Završne 
konferencije.
Olimpijski komitet BiH nastavlja da radi na aktivnostima 
Parainspired projekta, stoga pratite nas na 
@parainpiredproject Facebook stranici.

Muzejske priče je drugi projekat sufinansiran u sklopu 
programa IPA CBC SRB-BiH, a među čijim korisnicima je 
i Olimpijski muzej BiH.
Uzevši u obzir da se zbog mjera restrikcije nisu mogle 
organizovati “putujuće izložbe”, organizovane su 
“live chat” sesije na instagram profilu projekta, među 
kojima i sa g. Edinom Numankadićem, v.d. direktorom 
Olimpijskog muzeja.

https://www.dualcareer.net/
https://www.euoffice.eurolympic.org/projects/ongoing-projects
https://www.euoffice.eurolympic.org/projects/ongoing-projects
mailto:https://www.facebook.com/parainspiredproject/?subject=
https://www.euoffice.eurolympic.org/projects/ongoing-projects

Pratite nas na društvenim mrežama:
(klikom na ikone)

©2020. Olimpijski komitet Bosne i Hercegovine. Sva prava 
pridržana.

www.okbih.ba

Specijalnu zahvalnost dugujemo sponzorima i partnerima OK BiH

ZAVIRITE U DRUŠTVENE MREŽE OK BIH (klikom na sliku)

http://www.okbih.ba/
https://www.facebook.com/OKBiH/
https://www.instagram.com/olimpijski_komitet_bih/
http://www.okbih.ba/new/
https://www.youtube.com/channel/UCrPFjqel9iEJRBOKUTRNRRw
https://www.facebook.com/OKBiH/
https://www.instagram.com/olimpijski_komitet_bih/
https://www.instagram.com/olimpijski_komitet_bih/
https://www.instagram.com/olimpijski_komitet_bih/
https://www.facebook.com/OKBiH/
https://www.facebook.com/OKBiH/

